
С.Сейфуллиннің 120 жылдығына арналған «Сейфуллин оқулары–10: Мемлекеттің
индустриалды–инновациялық саясатын құрудағы бәсекеге қабілетті кадрларды дайындау
келешегі мен ғылымның рөлі» атты Халықаралық ғылыми-теориялық конференциясының
материалдары = Материалы Международной научно-теоретической конференции
«Сейфуллинские чтения–10: Новые перспективы подготовки конкурентоспособных кадров и
роль науки в формировании индустриально-инновационной политики страны», посвященная
120-летию со дня рождения С.Сейфуллина. – 2014. – Т.І, ч.2. – Б.54-55

ДИЗЕЛЬ ОТЫНЫНЫҢ ЦЕТАН САНЫН АНЫҚТАУ
ӘДІСТЕМЕСІН ЖЕТІЛДІРУ

Тынысбекова С.С.

Бүгінгі таңда отынды талдаудың жоғары дәлдігін қамтамасыз ететін
отынның сапасын бағалаудың жаңа әдістерін өңдеу мәселесі өзекті болып
табылады.

Зерттеу тақырыбының өзектілігі: цетан санын анықтау әдістемесі
синтетикалық өнімдер, сұйық майлар сияқты дәстүрлі емес отындар үшін
қолданылады. Алайда осы әдістеме мен мұндай материалдардың
эксплуатациялық сипаттамалары бойынша бағалау арасындағы тәуелділік
қозғалтқыштың барлық диапазонына сәйкес әлі толық анықталмаған.

Сондықтан қазіргі жобамның мақсаты – бақылау әдісімен дизель
отынының сапасын сақтауды қамтамасыздандыру. Зерттеу мақсаты келесі
міндеттерден құрылған: цетан санын анықтайтын құрылғылармен және
әдістемелермен танысу; дизель отынының цетан санын анықтау әдістемелерін
зерттеу; анықталатын тәсілдерін жеңілдету және оларды автоматтандыру.

Жұмысымның жаңалығы: цетан саны айналудың тұрақты жиілігі және
тұрақты қуатпен жұмыс істейтін форкамерлі типті сынау қозғалтқышында
анықталады. Сынау қозғалтқышы және айналудың тұрақты жиілігі мен
тұрақты қуатпен жұмыс істейтін басқа модельдердің қозғалтқыштарында
алынған нәтижелердің өзара байланысы әлі толық анықталмаған. Яғни,
диссертациялық жұмысымда цетан саны көрсеткішінің маңыздылығы
келтіріледі, анықтау әдістемелері талданады.

Дизель жанармайының 23 көрсеткіштерінің ішінен маңызды көрсеткіші –
цетан санын экспресс-тәсілмен анықтайтын ПЭ-7300 октанометрі
(цетанометр) аспабы ұсынылып отыр. Себебі цетан саны – дизель
жанармайының жеткілікті  шартты сапа көрсеткіші.

Практикалық және теориялық маңызы:  Цетан санын анықтау арқылы
дизель отынының сапасын теориялық жолмен дәлелдеу және оны
практикамен көрсете білу.

Дизель жанармайларының өздігінен тұтануы – олардың буларының
оталдырусыз тұтану қабілеті. Бұл қасиет дизель қозғалтқышының
параметрлер қатарына және бірінші кезекте оның іске қосылуы мен қатаң
жұмысының пайда болу мүмкіндігіне үлкен әсерін тигізеді Цетан санын алып
отырған себебім – қаламыздағы ауа-райы құбылмалы және бұл тербелістер
шаң-тозаңмен ластану мен судың пайда болуына әкеледі, ал бұл әсерлер
жанармай көрсеткіштерінің сапасын төмендетіп, жоғалтады, сапа беретін



қоспаларының бөлініп қалуына себепші болады, әсіресе соның ішінде цетан
санына қатты әсер етеді. Сондай-ақ мұнайдың ластануы себебінен, немесе
стандартқа сәйкес келмейтін цетан санына ие көлік әсіресе қыс мезгілінде
қиын оталынады, себебі жеңіл іске қосылу кезінде жанармай май жинағыш
картерде май сұйылтады да, кейін май тұтқырлығы төмендейді, сапасы
нашарлайды, нәтижесінде көлік бұзылады. Сол үшін цетан санының 45-ке тең
болуын қамтамасыз етуіміз керек, сонда дизель отынының сапасын сақтай
аламыз.

Цетан саны – дизель жанармайының тұтануына жауап беретін ең
маңызды көрсеткіштердің бірі, цетанның альфаметилнафталин қоспасындағы
пайыздық көлемі. Бұл көрсеткіш қозғалтқыш жұмысына – іске қосылу
жылдамдығы мен жұмыстың жеңілдігіне тікелей әсер етеді, ол жанармай
шығынына жауап береді, яғни төмен цетан саны кезінде жанармай әдеттегі
шығынға қарағанда жылдамырақ шығындалады

Цетан саны тәжірибелі бір цилиндрлі қозғалтқыш арқылы анықталған
(ASTM D 613, EN 5165, ISO 5165), ол дизель жанармайының сапасын
анықтаудың жалғыз сенімді әдісі болған. Нәтижелердің орындалуына
халықаралық сынақтарды өтпеген ИТД-90 қондырғысын ГОСТ 3122-67
сәйкес пайдалану рұқсат етілген.

Дизель жанармайының сапасын бағалау үшін бұл қондырғыларды
қолдану жеткіліксіз әрі көп уақыт алатындықтан, оның негізгі сапа
көрсеткіштерін арқылы жанармай сапасын толығымен тез әрі жоғары
дәлдікпен анықтайтын заманауи аспаптарды қолданған дұрыс.

Бұл мәселенің шешімі - дизель жанармайының сапасын оның маңызды
көрсеткіштерін заманауи аспаптар арқылы жаңа әдістемелермен бақылау. Бұл
әдістемелердің ұтымды және экономикалық жағынан тиімді екенін тәжірибе
барысында аңғаруға болады. Яғни, жұмысымда цетан санының маңыздылығы
келтіріледі, анықтау әдістемелері талданады.

Цетан санын көбейту үшін жоғары цетандық компоненттер немесе
арнайы қоспалар қолданылады. Қоспа ретінде 1%-дан артық емес
изопропилнитрат қосылады.

Мекемеге арналған ұсыныстарды есепке алу арқылы оны ұдайы жақсарту
келешектегі ең маңызды жоспар болып табылады. Дизель отынының сапасын
бақылау жүйесін енгізуді, яғни келтірілген аспаптарды қолдануды
автокөліктер мекемелеріне пайдалануды көздеген дұрыс, себебі заманауи
техникаларға сапалы жанар-жағармай материалдарды қамтамасыз ету –
қазіргі заманның талабы.

